
BESPLATAN PRIMJERAK

PREGLED PRIHODA 
 Iz datog pregleda vidi se da je 
prihod od članarine smanjen za 45%, 
a prihod od usluga povećan za 18% u 
odnosu  na prethodni period. Simbolično 
je ostvaren prihod od javnih ovlaštenja 
koja su prenesena na ovu Komoru u 
decembru 2004. godine. Ostali prihod u 
iznosu od 120.516,20 KM odnosi se na 
naplatu sumnjivih i spornih potraživanja iz 
ranijih godina.
 U strukturi ukupnog prihoda, 
prihod po osnovu članarine učestvuje 
sa 80,02%, a prihod od usluga, javnih 
ovlaštenja i ostali prihod sa 19.98%, dok 
je u 2003. godini prihod od članarine 
u strukturi ukupnog prihoda iznosio 

94,11%, a ostali prihod je iznosio 5,89%.
 Ukupan prihod ostvaren u 2004. 
godini manji je za 36% u odnosu na 
prethodnu godinu.
 Ukupni rashodi u 2004. godini 
iznosili su 1.552.471,79 KM i manji su za 
12% u odnosu na ostvarene rashode iz 
2003. godine.
 Skoro sve kategorije troškova 
unutar rashoda smanjene su u odnosu na 
prethodnu godinu, i to:

-  utrošak materijala smanjen - 64%
- pretplate na stručne časopise,publikacije
  i izrada Glasnika - 43%
- sitan inventar i HTZ oprema - 96%
- gorivo i mazivo - 2%

Skupština Komore

Finansijski 
izvještaj

 
 Na Skupštini Komore koja je 

održana 24. februara 2005. godine, 
usvojen je Godišnji obračun Privredne 
komore Kantona Sarajevo za 2004. 

godinu.
 Prilikom usvajanja Godišnjeg 
obračuna posebno je istaknuto da je 
ovo prvi obračun u stogodišnjoj tradiciji 
Komore koji je urađen primjenom modela 
dobrovoljnog članstva u Komori. Tranzicija 
komorskog sistema, tj. prelazak poslovanja 
Komore sa obaveznog na dobrovoljno 
članstvo, znatno se odrazila na sve 
elemente finansijskog obračuna u 2004. 
godini.
 Na osnovu saznanja da članstvo u 
2004. godini neće biti obavezno, u Komori 
se tokom 2003. godine poduzelo niz akcija 
kako bi prelazak bio što bezbolniji. Tako 
su uvedene mjere štednje i praćenje svih 

troškova na koje se moglo utjecati, a da 
proces poslovanja i obavljanja osnovnih 
funkcija Komore ne bude doveden u 
pitanje.
 Stvorena je izvjesna rezerva koja 
se trebala iskoristiti u 2004. godini, što je i 
učinjeno.
 Sve planirane aktivnosti Komore u 
2004. godini su izvršene, kao i vanredne 
aktivnosti koje se nisu mogle predvidjeti, a 
trenutna situacija je nalagala da se urade.  
 U sljedećem pregledu daju se glavni 
elementi finansijskog poslovanja Komore 
za 2004. godinu upoređeni sa ostvarenjem 
2003. godine:

        Vrsta  prihoda            
            

Ostv. do 
31.12.2003.g.

Ostv. do 
31.12.2004.g.

Ind.3/2

                  1                             2                    3       4
Članarina pravnih lica 1.996.826,21 1.093.430,50 55
Prihod od usluga 120.279,51 141.769,31 118
Prihod od javnih ovlaštenja 10.668,53
Ostali prihod 4.684,02 120.516,20 -
UKUPNO  2.121.790,34 1.366.384,54 64

- amortizacija  - 33%
- bruto plaće - 6%
- dodatna primanja iz radnog i izvan radnog 
  odnosa - 5%
- izdaci za reprezentaciju, reklamu i
  propagandu -  4%
- izdaci za rad organa Komore - 17%

 Jedino je veći rast troškova zabilježen kod 
održavanja seminara za 4%, ostale dažbine i porezi 
19% i naknade za bankarske usluge 130% u odnosu 
na prethodnu godinu, ali ti troškovi u apsolutnom 
iznosu nisu veliki.
 Komora je poslovnu 2004. godinu završila 
sa viškom rashoda u odnosu na prihod u iznosu od 
186.087,25 KM kojeg je pokrila iz akumuliranog 

viška prihoda nad rashodima iz prethodnih godina.
 Iz svega naprijed iznesenog, konstatovano je 
da sporo ide razvoj članstva u periodu dobrovoljnog 
članstva, da je utvrdjena članarina za 2004. godinu 
nedovoljna za rad Komore, a to se znalo i prilikom 
donošenja Finansijskog plana za 2004. godinu, 
računajući da će niža članarina privući veći broj 
članica.
 Ostvareni prihod od usluga koji je veći za 18% 
mogao je biti i veći da su članice Komore promijenile 
svijest da za pojedinačnu uslugu koju traže treba 
da plate i odgovarajuću cijenu i da ta usluga nije 
pokrivena iz članarine koju uplaćuju Komori.

M. Pahor

Razrješenja i imenovanja
 Na sedmoj sjednici Skupštine Privredne komore Kantona Sarajevo, pored niza odluka, donesene 
su i odluke o razrješenju i imenovanju pojedinih članova Upravnog odbora i Nadzornog 
odbora Privredne komore Kantona Sarajevo.
 Donošenjem Zakona o izmjenama i dopunama Zakona o privrednim komorama u Federaciji 
BiH («Službene novine Federacije BiH», broj 34/03), uvedeno je dobrovoljno članstvo u komorama. 
Obzirom na ovu situaciju Skupština Komore donijela je Odluku o mandatu organa Komore u prelaznom 
periodu i odlučila da predstavnici članova Komore koji su pristupili u dobrovoljno članstvo nastavljaju sa 
radom u okviru datog mandata, a oni koji nisu pristupili u dobrovoljno članstvo da se razriješe funkcije 
u organima Komore, te da se izvrši izbor novih članova. 
Postupajući u skladu sa odredbama pomenute odluke, Skupština Komore donijela je sljedeće odluke:

UPRAVNI ODBOR KOMORE

Sa funkcije člana Upravnog odbora Komore razriješeni su sljedeći članovi: 
- BUŠATLIĆ NAMIK, Energopetrol

- SPAHIĆ AMIR, JP BH Telecom

- PROHIĆ FUAD, Sarajevo osiguranje

Za člana Upravnog odbora Privredne komore Kantona Sarajevo izabran je:
- MIDHAT TERZIĆ, Sarajevo osiguranje

NADZORNI ODBOR KOMORE

Sa funkcije člana Nadzornog odbora Komore razriješeni su sljedeći članovi: 
- SMAJO FETAHOVIĆ, Raiffeisen bank   
- ZDRAVKO MARIJANOVIĆ, Napredak osiguranje

 Pošto je dosadašnja predsjednica Nadzornog odbora mr Subhija Gavranović otišla u mirovinu, 
 to je za novog predsjednika imenovan:

- KEMO MANGAFIĆ, Džekos, dosadašnji član Nadzornog odbora 

- Mr Subhija Gavranović je, zbog kontinuiteta u radu, ostala u članstvu Nadzornog odbora 
do kraja mandata, koji ističe naredne godine. 

Grafičari će 
istrajati u svojim 
zahtjevima

Grafičari i izdavači Kantona Sarajevo na 
sjednici Savjeta za šumarstvo, drvnu industriju, 
grafičku djelatnost i preradu duhana Privredne 
komore Kantona Sarajevo, održane 09. marta  
ponovno su zatražili ukidanje carinskih stopa na 
repromaterijale koje koriste u svojoj proizvodnji. 
Punu podršku ovom zahtjevu dao je Sindikat 
grafičkih radnika Bosne i Hercegovine.

Kako je ranije isticano problemi sa 
kojima se susreće izdavačko grafička djelatnost su 
ogromni te bi država morala hitno stvoriti ambijent 
za ujednačavanje uslova poslovanja domaćih firmi 
sa firmama iz okruženja.

U narednih nekoliko dana radna grupa, u 
čijem sastavu će biti predstavnici menadžera iz ove 
oblasti, Sindikata i Komore sačiniće, u skladu sa 
međunarodnim konvencijama, prijedlog za izmjenu 
Zakona o carinskoj tarifi na repromaterijale za 
izdavačko-grafičku djelatnost i dostaviti ga svim 
nadležnim državnim organima na razmatranje i 
usvajanje. Smanjenje carinskih stopa zatražiće se 
samo za repromaterijale koji su neophodni za 
ovu djelatnost, a koji se ne proizvode u Bosni i 
Hercegovini.

Zakon o prevozu 
u drumskom  
saobraćaju 

 Savjet za saobraćaj i veze Privredne komore 
Kantona Sarajevo razmatrao je 18. marta  2005. godine 
na Radnu verziju Zakona o prevozu u drumskom 
saobraćaju Bosne i Hercegovine. Prijedlog ovog dugo 
očekivanog zakona utvrdila je Radna grupa eksperata 
formirana pri udruženjima Vanjskotrgovinske komore 
BiH, uz punu podršku strukovnih udruženja iz cijele 
države, kao i Buldožer komisije. Prema očekivanjima  
ovaj zakon bi se veoma brzo trebao naći  u 
parlamentarnoj proceduri.
 Obavljena rasprava u Komori dala je brojne 
korisne prijedloge u cilju poboljšanja teksta Zakona. 
Ocjena svih diskutanata je da će se implementacijom 
ovog zakona doprinijeti u izgradnji jedinstvenog 
ekonomskog prostora Bosne i Hercegovine i stvaranju 
pravnog okvira za obezbjeđenje samoodrživog 
transportnog sistema u državi. Golema, neusklađena 
i neefikasna zakonska i podzakonska regulativa 
drumskog prevoza dovela je do toga da je stanje u 
ovoj oblasti neodrživo.
 Savjet je posebno naglasio potrebu da se jedan 
dio ingerencija po pitanju izdavanja javnih ovlaštenja 
navedenih u ovom zakonu vrati privrednim komorama, 
koje su stručno i kadrovski za to osposobljene. 

E.B.

Posljedice sporog reagiranja administracije
I firma Stock spa iz Italije razmišlja o prekidu proizvodnje u BiH

 U Komori je 24. marta 2005. godine održan sastanak sa predstavnicima Ekonomskog odjela Ambasade 
Republike Italije - Italijanskog instituta za vanjsku trgovinu. Gosti iz Ambasade upoznali su predstavnike Komore 
sa problemom firme Bobita iz Čitluka koja radi po licenci firme Stock spa Italija, nakon što je donesen Zakon 
o akcizama. Ova firma ima poteškoća prilikom uvoza sirovina za proizvodnju, što iziskuje više novca nego 
sama proizvodnja. Kako imaju saznanja da Komora vodi određene aktivnosti za izmjenu donesenog Zakona o 
akcizama, interesirali su se šta je do sada učinjeno, te na koji način mogu pomoći da se dođe do prihvatljivog 
rješenja. Stok spa Italija razmišlja da li da uopće više proizvodi u BiH ili da samo izvozi robu, što bi naravno 
uzrokovalo velike posljedice za firmu Bobita.
  Komora je uputila inicijative nadležnim državnim organima za promjenu Zakona o akcizama  i Pravilnika 
o njegovoj primjeni.  I pored činjenice da je Parlament BiH donio zaključak da se izvrše izmjene Zakona o 
akcizama i Pravilnika o njegovoj primjeni, to do sada nije učinjeno. Komora će insistirati na realizaciji podnesenog 
prijedloga nadležnim državnim organima. 

S. P. Kurtović

 U zvaničnoj posjeti Bosni i Hercegovini 
08. marta stigao je predsjednik Islamske 
Republike Iran Sajed Mohamed Hatami. U 
sastavu delegacije iz Irana bio je i predsjednik 
Komore za trgovinu, industriju i rudarstvo 
Teheran (Tehran Chamber of Commerce & 
Industries & Mines) koji je tom prilikom posjetio 
Privrednu komoru Kantona Sarajevo. Na osnovu 
ranije izražene želja da se uspostavi saradnja 
između komora i povežu privrede Teherana i 
Sarajeva Kemal Grebo, predsjednik PKKS i gosp. 
Muhamed Reza Behzadjan, predsjednik Komore 
iz Teherana. ratificirali su 09. marta 2005. 
godine Memorandum o razumijevanju između 
komora Sarajeva i Teherana. Potpisivanjem 
ovog memoranduma omogućen je razvoj korisne 
saradnje između firmi Sarajeva i Teherana 
iz oblasti trgovine, investicija i niza drugih 
djelatnosti. 
 Obje strane konstatovale su da postoje 
velike mogućnosti za čvršće poslovno povezivanje 
i da se ti potencijali moraju iskoristiti. U narednom 
periodu radiće se na proširivanju saradnje i 
uravnoteženju robne razmjene Kantona Sarajevo 
sa Iranom koja trenutno bilježi deficit, dok je na 
nivou države ostvaren suficit . 
 Ovaj susret iskorišten je za razmjenjivanje 
informacija o nacionalnim privredama, izvoznim 
mogućnostima i zahtjevima vezanim za izvoz, 
što će biti predmet buduće saradnje. 
 Komora za trgovinu, industriju i rudarstvo 
Teheran broji oko 16. 500 članova sa oko 60% 

neto proizvoda u Iranu. Sa ovako ogromnim 
kapacitetima ova Komora može realizirati bilo 
koji projekat i odgovoriti na bilo koji izazov. 
U planu imaju proširiti saradnju i sa ostalim 
zemljama Balkana i učestovati u obnovi i izgradnji 
gradova. Izrazili su spremnost za ulaganje 
kapitala, stručnog kadra i ostalog za što naša 
privreda iskaže interes. Također su zainteresirani 
i za distribuciju bosanskih proizvoda u Teheran. 
 Svoju djelatnost i aktuelne projekte 
predstavili su i prisutni privrednici iz kompanija 
Šipad Komerc, Penny Plus, Energoinvest –TDS, 
Generalalarm i Sabos. 
 S obzirom da je Iran prije rata ostvarivao 
dobru saradnju sa Energoinvestom, postoje 
realne šanse da se ta saradnja obnovi i proširi. 
Gospodin Behzadjan zatražio je od prisutnih 
privrednika da dostave širu dokumentaciju o 
svojim firmama i projektnim zadacima, kako bi 
se mogli dogovoriti razgovori sa potencijalnim 
partnerima u Teherenu.

Svi privrednici zainteresirani za uspostavljanje 
kontakta sa  Privrednom komorom iz Teherana  
mogu više informacija dobiti u Privrednoj 
komori Kantona Sarajevo na broj telefona  
250-141 ili e-mail belmaj@pksa.com.ba

E. Baždar

 Saradnja privreda Sarajeva i Teherana 
Kemal Grebo, predsjednik Privredne komore Kantona Sarajevo i Muhamed Reza Behzadjan, predsjednik 

Komore iz Teherana svečano su potpisali Memorandum o razumijevanju između Privredne komore Kantona 
Sarajevo i Komore za trgovinu, industriju i rudarstvo Teheran. Dogovorena je intenzivnija buduća saradnja među 

komorama i najavljeno organizovanje privrednih susreta. 

I N I C I J A T I V E 
KOMORE...
I - Predsjedavajućem Predstavničkog doma i 
Doma naroda Parlamentarne skupštine BiH, 
predsjedavajućem Vijeća ministara BiH, direktoru 
Uprave za indirektno oporezivanje, Ministarstvu 
finansija – ministru i savjetniku i svim prisutnim na 
sastanku održanom 04. marta u Komori, a kao 
nastavak aktivnosti, upućen je prijedlog:

1. za hitnu izmjenu Zakona o akcizama i 
Pravilnika o primjeni ovog zakona, 

2. da se Zakon o duhanu Bosne i Hercegovine, 
po hitnom postupku uputi u parlamentarnu 

proceduru i odmah po njegovom usvajanju, 
objavi u Službenom glasniku BiH, 

3. da ubuduće ne bi dolazilo do ovakvih i sličnih 
situacija, privrednici zahtijevaju da budu 
obavezno uključeni, putem privrednih komora 
kao svojih asocijacija, u proceduru donošenja 
zakona koji se odnose na privrednu djelatnost. 
Uostalom, to je po odredbama Zakona o 
privrednim komorama i zakonska obaveza 
predlagača zakona kada se donose zakoni koji 
se odnose na privrednu djelatnost. 

II – Upravi za indirektno oporezivanje Bosne i 
Hercegovine upućena je inicijativa za izmjenu člana 5. 
stav 1. tačka 7. Zakona o porezu na promet proizvoda i 
usluga, a koja se odnosi na dostavu prodavcu ovjerene 
kopije o upisu u sudski registar kod nadležnog organa 
s poreznim brojem, što je dodatno opterećenje za 

Evropska akademija 
za osoblje komora 
zapadnog Balkana

  U okviru projekta Evropska akademija za 
osoblje komora zapadnog Balkana od 22. do 25. marta 
2005. godine u hotelu “Saraj” u Sarajevu održan  je 
trodnevni seminar na temu o slobodnoj trgovini. 
Projekat su pokrenule privredne komore  Sarajeva, 
Ljubljane i Beograda, još u oktobru 2003. godine, u cilju 
osposobljavanja komorskog kadra iz zemalja zapadnog 
Balkana radi što efikasnije priprema lokalne zajednice za 
ulazak u Evropsku uniju. 
 S obzirom da je Gospodarska zbornica Slovenije 
preko svojih predstavnika bila uključena u radnu grupu 
za pregovore za ulazak u EU, a paralelno sa tim radila 
je na neposrednoj pripremi i upoznavanju članica sa 
zahtjevima pristupa i legislativi potrebnoj za poslovanje 
u EU, ocijenjeno je da bi bilo dobro za sve ostale 
komore zapadnog Balkana da iskoriste pozitivna 
iskustva Gospodarske zbornice Slovenije. Finansijsku 
podršku projektu pružila je i Ambasada Velike Britanije 
u Sloveniji, uz prethodnu podršku svih ambasada Velike 
Britanije iz regije.  
 Predavači ovog drugog po redu modula bili su 
najeminentniji eksperti sa fakulteta i ministarstava iz 
Republike Slovenije. Oko 30 polaznika iz komora Bosne 
i Hercegovine, S CG i Makedonije upoznalo se kroz 
ovo trodnevno predavanje sa osnovnim direktivama 
Evropske unije koje se odnose na slobodno kretanje 
roba,  ljudi i kapitala.
 “Osposobljavanjem jednog broja stručnog 
komorskog kadra za različite teme iz EU i koristeći 

dragocjena iskustva Slovenije, osiguraće se dalje širenje 
znanja na članove Komore i širu poslovnu zajednicu 
i omogućiti brže priključivanje Bosne i Hercegovine 
modernim evropskim tokovima”, kazao je na otvaranju 
seminara Kemal Grebo, predsjednik Privredne komore 

Kantona Sarajevo.

E. Baždar

Posjeta Privrednoj komori KS

 Polaznici iz 16 komora Bosne i Hercegovine, 
Srbije i Crne Gore i Makedonije drugog dana seminara 
posjetili su Privrednu komoru Kantona Sarajevo, koja je 
jedna od potpisnica Sporazuma o međusobnoj saradnji 
na realizaciji zajedničkog projekta - Evropska akademija 
za osoblje komora zapadnog Balkana. U posjeti je bio i 
Andrej Šegula, direktor Območne zbornice Slovenije. 

U Komori su prezentirane mogućnosti saradnje 
i dogovoreno zajedničko zalaganje na uspostavljanju 
kontakata između privreda Kantona Sarajevo i regija 
na kojima djeluju ove komore.

- Od Uprave za indirektno oporezivanje 
Bosne i Hercegovine dobili smo odgovor 
da su oni isključivo nadležni za sprovođenje 
zakonskih propisa o indirektnom 
oporezivanju, te da nisu nadležni da 
odlučuju o predloženim izmjenama, nego 
da je to u nadležnosti Parlamentarne 
skupštine BiH.

III - Nakon održanog Okruglog stola 14. marta 2004. 
godine, o aktuelnoj problematici građevinarstva na 
području Kantona Sarajevo, usvojeni su prijedlozi 
mjera i preporuke, shodno nadležnostima, obavezama 
i ingerencijama pojedinih subjekata u rješavanju 
problema građevinarstva i upućene  inicijative: 

Vijeću ministara Bosne i Hercegovine, da   po  hitnom 
postupku:

1. donese Zakon o izgradnji koridora Vc
2. formira Direkciju za izgradnju koridora Vc
3. formira Agenciju za ceste na nivou BiH
4. donese novi Zakon o eksproprijaciji

Ministarstvu vanjskih poslova Bosne i Hercegovine da 
se:

1. uvedu mjere reciprociteta u cilju ujednačavanja 
uvjeta privređivanja domaćih firmi sa 
inozemnim 

2.  donesu propisi kojima će se regulisati 
ujednačavanje doprinosa na nivou entiteta za 
dodatno zdravstveno osiguranje zaposlenika 
koji poslove obavljaju u inozemstvu 

3. u okviru zadataka DKP-a predvidi i obaveza 
kontinuiranog prikupljanja i plasiranja 
informacija zainteresiranim firmama i 
asocijacijama privrede koje su od značaja za 
privredu: izgradnji investicionih objekata, 
pripremi i objavljivanju tendera i sl.

Vanjskotrgovinskoj komori BiH da se:

1. ubrza zaključivanje Međudržavnog Sporazuma 
o povećanju kontigenta detašmana za 
angažovanje radnika u inozemstvu i proširi 
oblasti za detašmane (turizam i dr.), te radi 
na otklanjanju tehničkih barijera i rješavanju 
drugih pitanja od značaja za građevinsku 
djelatnost 

2. pored četiri postojeća predstavništva (R 
Hrvatska, Srbija i Crna Gora, SR Njemačka i 
Austrija) osnuje i predstavništvo na Bliskom 
Istoku

Vladi Federacije BiH da: 

1. donese Zakon o inspekciji, uspostavi 
Inspektorat i obezbijedi materijalne i 
kadrovske pretpostavke za rad inspekcijskih 
službi 

2. nadležno Ministarstvo pokrene aktivnost 
za promjenu načina školovanja za privredna 
zanimanja, naročito građevinske struke, 
radi lakšeg uključivanja u proizvodni 
proces, smanjenje deficita kvalifikovanih 
građevinskih radnika i podmlađivanja kadrova 
u     građevinskoj operativi 

Vladi Kantona Sarajevo da:

1. resorna ministarstva dinamiziraju pripremu 
i stvore uslove za brži početak radova na 
realizaciji kapitalnih investicija planiranih 
Budžetom za 2005. godinu o čemu bi se 
informirala Komora u cilju blagovremene 
aktivnosti oko zajedničkog nastupa 
građevinskih firmi na javnim natječajima

2. pokrenu nephodne aktivnosti na pripremi za 
otpočinjanje kapitalnih investicija u Kantonu 
kao što su: “Terme Ilidža”, Sportsko-
rekreacioni i lječilišni kompleks; “Poslovno 
tržišni centar – Robne kuće BBI”; “Izgradnja 
kongresnog centra Holiday Inn”; itd.

Federalnom zavodu za zdravstveno osiguranje da se:

1. realizira ranije upućena inicijativa Komore za 
smanjenje dodatnog doprinosa zdravstvenog 
osiguranja naših radnika u inozemstvu sa 270 
Km na 60 KM

Građevinskim i projektantskim firmama da:

1.  ostvare tješnju saradnju među građevinskim 
firmama radi međusobnog povezivanja i  
zajedničkog nastupa na tenderima, kako u zemlji, 
tako i u inozemstvu, uz primjenu poslovnih etičkih 
normi ponašanja pri konkurisanju za dobijanje 
poslova. 
2. projektantske firme pri izradi projekata 
predvide veće učešće domaćih građevinskih 
materijala nego što je to bio slučaj do sada, ukoliko 
oni zadovoljavaju sve standarde u pogledu cijene, 
kvaliteta i drugih relevantnih elemenata.

Svi zainteresirani članovi Komore mogu dobiti 
šire informacije, stavove i zaključke organa 

Komore na osnovu kojih su pokrenute incijative 
prema nadležnim organima

M. Kadrić

aktuelnosti

edukacija

Realiziovani seminari 
u martu 2005. godine

Centar za edukaciju Privredne komore Kantona 
Sarajevo uspješno je realizovao dva redovna i dva 
vanredna seminara 

 «Obuka za medijatore» 3-7. mart 

Ovaj seminar realizovan je u saradnji sa SEED (Southeast 
Europe Enterprise Development) i Udruženjem 
medijatora u BiH. Izazvao je veliko interesovanje 
privrednika, advokata, kantonalnih i federalnih državnih 
organa i drugih. Umjesto jednog, organizovat će se 
četiri identična seminara na ovu temu. Prvi seminar 
je realizovan u terminu 3.-7. mart, a termin drugog 
seminara je 6.-10. april. Naknadno će se utvrditi termini 
za dva preostala seminara. Ovim edukacijama će biti 
obuhvaćeno oko 90 polaznika iz nekoliko kantona 
FBiH.

Medijacija, kao jedan od načina rješavanja sporova 
(prvenstveno privrednih i građanskih) je do sada bila 
nepoznanica u našem pravnom sistemu. Međutim, 
donošenjem Zakona o medijaciji (Sl. Glasnik BiH 37/
04)rješavanje sporova putem medijacije, kao bržeg, 
jednostavnijeg, jeftinijeg i efikasnijeg načina rješavanja 

sporova postaje stvarnost  i u BiH.

«Upravljanje intelektualnim kapitalom» 
(Adizes seminar) 24.-25. mart

Dvodnevni seminar je realizovan 24.-25. marta. Na 
seminaru su obrađene teme iz oblasti ljudskih resursa 
koje se odnose na sistem upravljanja najvažnijim 
resursom u svakoj organizaciji – ljudskim resursom. 
Upravljanje tokovima znanja treba da bude strategijska 
koncepcija koja obuhvata sve funkcije preduzeća. 
Mnoge organizacije nisu ni svjesne važnosti «nevidljive 
imovine» koju posjeduju. Na seminaru su realizovane 
i kreativne radionice kao praktični dio. Seminar je 
pohađalo 20 polaznika.

«Seminar o Porezu na dodanu vrijednost – 
PDV» 29. mart

Komora i Poslovna škola Ekonomskog fakulteta Sarajevo 
su planirale set aktuelnih seminara iz oblasti teorije i 
prakse ovog zakona. Prvi seminar realiziran je 29. marta, 
na kojem su obrađene teme o modelu primjene PDV-
a u zemljama članicama EU, kao i u zemljama koje se 
nalaze u procesu stabilizacije i pridruživanja EU i mjestu 
PDV-a u sistemu indirektnog oporezivanja u BiH.

«Trening socijalnih vještina rukovodilaca» 
31. mart

Ovaj seminar realizuje se već nekoliko godina. 
Namijenjen je privrednicima koji se bave ljudskim 
resursima, rukovodiocima koji žele da se obrazuju 
kako bi što uspješnije mogli da ovladaju svim socijalnim 
elementima u organizaciji, primjenjujući moderne 
elemente socijalne psihologije. Obrađene su teme 
socijalne vještine rukovodnog kadra, rukovođenje 
ljudskim resursima, upravljanje timskim radom, 
rješavanje sukoba, procjena radnog učinka, itd.

F. Podrug

NAJAVA SEMINARA ZA APRIL 2005. GODINE

 Centar za edukaciju kadrova Komore, planira realizirati sljedeće seminare u aprilu 2005. godine:

 Napredne prezentacijske vještine kroz Neuro Lingvističko Programiranje   - NLP  14-15. april
 
 Oblikovanje radnih sistema i procesa (REFA seminar) 27. april

 Motivacija i sistem nagrađivanja (Adizes seminar) 28-29. april

Pozivamo privrednike da prisustvuju ovima seminarima. Detaljnije informacije možete dobiti na 
telefone Centra za edukaciju kadrova: 250-117, 250-116, 250-107

edukacija

Ispravna orijentacija
Uspješan odgovor na sve veće i složenije zahtjeve članova Komore je stručno 

osposobljavanje zaposlenika Komore. Stoga Komora , bez obzira na finansijske probleme, 
edukaciji zaposlenika daje prioritet 

Uprava za indirektno oporezivanje i Vanjskotrgovinska 
komora BiH, zajedno s privrednim komorama Kantona 
Sarajevo i Bosanskopodrinjskog kantona, uz podršku 
Ministarstva financija i trezora BiH i CAFAO-a, 
organizovale su 23. februara 2005. godine u Sarajevu 
prezentaciju – Seminar o porezu na dodanu vrijednost i 
obuku poreznih obveznika o primjeni Zakona o PDV-u. 
 Prezentacija je bila namijenjena predstavnicima 
najvećih firmi u ovim kantonima i predstavnicima nadležnih 
državnih, entitetskih i kantonalnih institucija. Cilj ovog 
projekta je upoznavanje i informiranje predstavnika 
privrednih subjekata sa osnovnim karakteristikama 
novog sistema indirektnog oporezivanja i njegovim 
implikacijama na njihovo poslovanje i privredu u cjelini. 

 Govorilo se  o istorijskom razvoju sistema 
indirektnog oporezivanja u Evropi i prednostima poreza 
na dodanu vrijednost u odnosu na dosadašnji sistem. 
Predstavljeni su osnovni principi raspodjele prikupljenih 
budžetskih prihoda na državu, entitete, Brčko Distrikt 
BiH, te kantone. Bilo je riječi o značaju, prikupljanju i 
kontroli PDV-a,  organizaciji i strukturi UIO, s osvrtom na 
Sektor za poreze, te osnovne pricipe reforme poreskog 
sistema u BiH.  Prezentirana je i suština Zakona o PDV-
u i praktičnim primjerima njegove primjene u praksi, 
rokovima faza implementacije Zakona čija je realizacija 
planirana u narednom periodu.

Prezentacije - seminari o primjeni PDV-a

Učesnici Prve akademije za obuku radnika evropskih komora

Direktor Centra za edukaciju 
kadrova, Faruk Podrug učestvovao 
je na prvom forumu – Akademiji 
Evropske komore iz Brisela, u Madridu 
(Španija), koji je održan od 23. do 27. 
februara ove godine, na Eurochambres 
Academy. Ova edukacija namijenjena 
je rukovodiocima u službama za 
edukaciju koji rade u evropskim 
komorama. Realizirano je pet 
seminara koji su sadržavali teme 
iz oblasti politike obrazovanja 
EU, osiguranja kvaliteta edukacija, 
obuke za preduzetnike, održivog 
finansiranja i doživotnog učenja. Rad 
je bio interaktivan, sa velikim brojem 
testova i rada u grupama.

Predstavnik Komore 
ostvario je brojne kontakte sa 
predstavnicima privrednih komora 
Engleske, Slovenije, Hrvatske, Finske, 
Španije, SCG, Austrije, te gradskih komora 
Istanbula, Atine, Padove, Soluna, Izmira, 
Liverpula, Turkua, Pireja, Osla i Milana.
Sa nekim od navedenih komora, Centar za 
edukaciju kadrova dogovoriće saradnju u 

oblasti educiranja.
F. Podrug

 Pored članova Savjeta Komore u raspravi 
su učestvovali predstavnici jednog broja privrednih 
subjekata, naučnih i stručnih institucija, agencija za 
privatizaciju, komorskog sistema Bosne i Hercegovine, 
Federacije  Bosne i Hercegovine i Privredne komore 
Kantona Sarajevo.
 Osnovni cilj rasprave  bio je:

- dati stručnu ocjenu dosadašnjeg toka i 
rezultata provedbe procesa privatizacije u 
Federaciji Bosne i Hercegovine;

- dati preporuke za unapređenje procesa 
privatizacije, posebno u javnim i velikim 
preduzećima iz sektora infrastrukture 
i komercijalnog sektora sa značajnijim 
učešćem državnog kapitala;

- pokrenuti širu raspravu  po pojedinim 
sektorima i većim kompanijama uz 
uključivanje naučnih i stručnih radnika i 
svih drugih relevantnih subjekata koji mogu 
doprinijeti boljim rezultatima privatizacije.

 Dosadašnji tok privatizacije nije dao očekivane 
rezultate, posebno u pogledu poticanja ekonomskog 
razvoja i podizanja konkuretnosti privrede. Privatizacija 
je imala više formalan  karakter, jer se isključivo 
fokusirala na promjenu vlasništva, umjesto da 
bude efikasno sredstvo za ostvarivanje ukupnog 
procesa tranzicije (društvene, ekonomske, 
okolinske…).
 Izostalo je pred privatizacijskog 
sveobuhvatno (organizaciono, finansijsko, 
upravljačko i dr.) restrukturiranje preduzeća, 
zbog čega su i izostali očekivani efekti.  
Privatizirani kapital od 32,2% ukupnog državnog 
kapitala nije generirao razvoj i zaposlenost, 
pa se nezaposlenost stalno povećavala uz 
nekontrolisani rast “sive ekonomije”.
 Proces privatizacije odvijao se prema 
neadekvatnom konceptu privatizacije koji 
nije obezbijedio priliv svježeg kapitala koji bi se 
usmjerio u razvoj, nego se ostvarivao putem 
certifikata. Tek u sekundarnoj privatizaciji 
mogu se očekivati  veći rezultati na pokretanju 
proizvodnje i povećanju zaposlenosti.  
Ukupni efekti privatizacije (od 1999. do 2004. godine) 
ostvareni putem tendera, aukcije ili neposredne 
pogodbe iznose 8,9 milijardi KM, od čega prihod u 

certifikatima iznosi 8,5 milijardi KM, ili 95,5%, a 
prihod u gotovini 407 miliona KM, ili 4,5%. 
 Mada privreda Bosne i Hercegovine ima, u 
odnosu na nivo razvijenosti, velike utjecaje na okolinu,  
a  postoje  i brojni međunarodni izvori koji finansijski 
podržavaju okolinsku tranziciju u procesu privatizacije, 
Bosna i Hercegovina je  vrlo malo koristila te izvore i 
osnovni elementi okolinske tranzicije  nisu bili 
obuhvaćeni procesom privatizacije.
 Dosadašnji proces privatizacije bio je suočen 
i  sa nizom prepreka na čijem otklanjanju nije bilo 
adekvatnog djelovanja:  pravna nesigurnost zbog čega 
su potencijalni investitori procjenjivali rizičnim 
i nesigurnim ulaganjem u Bosnu i Hercegovinu, 
neadekvatna koordinacija svih učesnika procesa 
privatizacije, nekvalitetna priprema preduzeća 
za privatizaciju,  neadekvatna uloga agencija za 
privatizaciju koja  se svodila samo na provođenje  
odluka koje su drugi donosili, bez jasno definisane 
odgovornosti za vođenje procesa privatizacije i dr.

Sa 31.12.2004. godine privatizirano je 1.099, a 296 
preduzeća je ostalo neprivatizirano, što se vidi iz 
sljedećeg pregleda:

u KM

Iz podataka se može zaključiti da je za privatizaciju  
ostao manji broj preduzeća, ali sa veoma značajnim 
iznosom državnog kapitala koji se pretežno 

Proces privatizacije u Federaciji Bosne i Hercegovine

Prelazak iz privatizacijskog promašaja
u tranzicijski poduhvat

 U Privrednoj komori Kantona Sarajevo 14. marta održana je proširena sjednica Savjeta Komore na temu: 
“Dosadašnja provedba procesa privatizacije u Federaciji Bosne i Hercegovine i pravci dalje aktivnosti”.

Metod privatizacije Broj 
preduze�a

Privatizirani/ 
neprivatizirani
državni kapital 

MALA PRIVATIZACIJA 241 406.555.628

VELIKA PRIVATIZACIJA 858 4.774.656.033
Tender, neporesna 
pogodba

317 1.262.796.336

JPD 746 3.511.859.697

UKUPNO PRIVATIZIRANO 1.099 5.181.211.661

NEPRIVATIZIRANO 296 10.919.002.940
Mala privatizacija 71 50.294.359
Velika privatizacija 225 4.070.235.914

TOTAL 1.395 16.100.214.601

privatizacija
(85,4%) nalazi u sektoru infrastrukture:

mld KM  

    
Stoga je  od izuzetne važnosti   
institucionalno preuređenje ovih sektora, 
sveobuhvatno restruktuiranje kompanija, 
posebno iz oblasti elektroprivrede, 
telekomunikacija i pošta, željeznica, cesta 
i šuma.

Sektor Broj 
preduze�a

Neprivatiziran
i državni 
kapital

Elektroenergetski 2 4,3
Telekomunikacije i pošte 4 1,0
Željeznica 1 1,3
Rudarstvo 14 0,6
Komunalni sektor i mediji 145 1,4
Namjenska industrija 9 0,5
Šume 10 0,04
Ostali 5 0,19
Ukupno 190 9,33

  ZAKLJUČCI:
1. Neprivatizirani državni kapital od  10,9 mld KM  još uvijek predstavlja  značajan razvojni potencijal kojeg 
treba iskoristiti na najefikasniji način. To se može postići samo putem organiziranog i sistematičnog pristupa 
privatizaciji. Za ovaj postupak nužan je i veći stepen političke volje za koordinirano odvijanje procesa privatizacije. 
U tom smislu učesnici rasprave  preporučuju:  
a) Da se, putem Vanjskotrgovinske/Spoljnotrgovinske  komore BiH i Privredne/Gospodarske komore F BiH, 

organiziraju šire rasprave o ovoj problematici po sektorima i većim  kompanijama sa značajnijim učešćem 
državnog kapitala;

b) Da resorna ministarstva, odnosno nadležne vlade i parlamenti, ubrzaju aktivnosti na definisanju politike i 
strategije privatizacije infrastrukturnog  sektora  i načina ulaska privatnog sektora. Najvažnije  je profilirati  
javni interes u infrastrukturnom sektoru, posebno u oblasti energetike i telekomunikacija. Utvrđivanju opšteg 
javnog interesa treba da prethodi javna rasprava i da se pribave mišljenja naučnih i stručnih radnika, eksperata 
iz poslovnog sektora, te drugih zainteresiranih oranizacija i institucija;

c) Da se pristupi pretprivatizacijskom sveobuhvatnom restrukturiranju preduzeća u infrastrukturnim i drugim 
preduzećima sa visokim učešćem državnog kapitala. To podrazumijeva finansijsko, organizaciono i upravljačko 
restrukturiranje, kao i provođenje drugih oblika restrukturiranja preduzeća. To je jedan od bitnih načina ubrzanja 
rasta.

d) Da nadležni državni organi obezbijede usaglašavanje propisa o privatizaciji sa novim projektnim pristupom koji bi 
omogućio privatizaciju po posebnim zakonima za pojedine sektore, pa i veće kompanije sa značajnijim učešćem 
državnog kapitala. Nužno je izgraditi novi  institucionalni okvir  za provođenje privatizacije i restrukturiranje 
preduzeća, ne samo na entitetskom, nego i na državnom nivou, gdje god  zato postoje realne mogućnosti 
usaglašavanja. Novi institucionalni okvir podrazumijeva davanje veće ovlasti, a time i odgovornosti preduzećima 
i agencijama za privatizaciju u definisanju politika, strategija i akcionih planova za privatizaciju i jačanje njihove 
pregovaračke pozicije kao neophodnog uvjeta za kvalitetnu privatizaciju. To uključuje i utvrđivanje personalne 
odgovornosti za efekte privatizacije.

2. Kako je proces privatizacije veoma složen i stručan proces, to su učesnici rasprave podržali inicijativu 
Udruženja ekonomista Bosne i Hercegovine za provođenje serioznijeg istraživanja o dosadašnjem procesu 
privatizacije i utvrđivanju budućih aktivnosti na tranziciji infrastrukturnih i drugih preduzeća sa visokim učešćem 
državnog kapitala.

Rezultati istraživanja će biti predmet nove rasprave proširene sjednice Savjeta Komore, a služiće za 
organiziranje više okruglih stolova na entitetskom i državnom nivou. Organiziranje okruglih stolova na nivou 
entiteta i Bosne i Hercegovine obezbijediće entitetske komore i Vanjskotrgovinska/Spoljnotrgovinska komora 
BiH.

3. Učesnici rasprave ocjenjuju da proces privatizacije treba što prije okončati, jer neefikasna i spora 
privatizacija umanjuje vrijednost kapitala kao važnog razvojnoga resursa. Međutim, proces ne treba da bude 
brzoplet, sa svim ispoljenim negativnostima iz dosadašnjeg perioda, već osmišljen i stručan pristup uz punu 
koordinaciju svih učesnika procesa privatizacije.

                I. Mehičić

predstavljamo vam

Od svog osnivanja 1997. godine do danas Unis 
Fagas se uspio svrstati među nejbolje izvozne kompanije 
iz Bosne i Hercegovine. S obzirom na ograničene 
izvozne mogućnosti naše države ovaj epitet zasigurno 
zaslužuje veliku pažnju. Proizvodni kapaciteti ove 
komapnije nalaze se u sarajevskom naselju Rajlovac.

Po kvalitetu proizvoda 
među vodećim u svijetu 

Unis Fagas je po obliku vlasništva većinski 
privatno vlasništvo koji posluje sa vlastitim obrtnim 
kapitalom, bez potrebe za kreditnim zaduženjima. 
Svoje obaveze prema državi izmiruju redovno i u skladu 
sa zakonskim propisima. 

Glavna aktivnost Unis Fagasa je proizvodnja 
aparata za mjerenje i regulaciju gasa. U bogatoj paleti 
proizvoda glavni su regulatori pritiska gasa, mjerno-
regulacioni set, gasne stanice, kao i proizvodi po narudžbi 

(izmjenjivači toplote, filteri za gas i sl.). Krajem prošle 
godine u proizvodnom asortimanu našla su se i četiri 
nova proizvoda, a kontinuirano se radi na usavršavanju. 
Sa iskusnim inžinjerskim kadrom projektuju unutrašnje 
gasne instalacije u višespratnim stambenim objektima i 
kućama. 
Sa ukupno 24 zaposlena, većinom stručnjaka sa bogatim 
iskustvom u oblasti projektovanja, izrade i montaže 
gasnih aparata/uređaja uspjeli su prošle godine ostvariti 
prihod od 2.580.000 KM. 

Lepeza opreme za potrebe gasifikacije 
je ogromna i danas je gotovo nemoguće pronaći 
proizvođača koji sve proizvodi, pa se u svom radu 
oslanjaju na poslovne usluge brojnih kooperanata,  te 
na taj način posredno doprinose zapošljavanju većeg 
broja ljudi. 
 Cilj je ponuditi kupcu proizvod i uslugu koji 

će po svom kvalitetu, dizajnu i cijeni u potpunosti 
zadovoljiti njegove potrebe. 

“Po kvalitetu proizvoda među vodećim smo 
u svijetu, a to potvrđuje činjenica, da su naš rad i 
proizvodi ocjenjivani kod međunarodnih certifikacijskih 
kuća kao što su DVGW (Njemačka), CSA (USA) i ISO 
9001 (BVQi)”, kazao je Sead Gradaščević, direktor 
Unis Fagasa.

Saradnja sa SAD-om
  
 Na domaćem tršištu ostvarili su odlične 
rezultate i zadovoljili tržišne potrebe i sada su uglavnom 
izvozno orijentirani. Da bi se zainteresiranim za 
proizvode što više približili i pravovremeno udovoljili 
njihovim zahtjevima i potrebama, otvorili su zastupstva 
u Hrvatskoj, SCiG, Pakistanu i Sjedinjenim Američkim 
Državama.   
 Menadžment ove kompanije izuzetno je 
ponosan na saradnju koju ostvaruju sa SAD-om, za čije 
tržište u skladu sa potrebnim standardima o kvalitetu 
pripremaju proizvodnju novih proizvoda većeg 
kapaciteta. Jedini problem u poslovima sa SAD-om je 
nestabilan kurs američkog dolara.

“Loša državna politika je glavna kočnica izvoza.  
Zbog niskog ugleda Bosne i Hercegovine u svijetu 
nailazimo na mnogo zatvorenih vrata koja ponekad 
uspijevamo otvoriti zahvaljujući diplomatskoj mreži”, 
naglasio je Gradaščević. 

Ne izostaje ni njihovo učešće na brojnim 
međunarodnim sajamskim manifestacijama i privrednim 
susretima u regiji.

“Naša orijentacija je uspostavljati kontakte 
sa partnerima u zemlji i inozemstvu, a u organizaciji 
Privredne komore Kantona Sarajevo obavili smo 
korisne bilateralne razgovore sa privrednicima 
Zagreba, Sarajeva, Ljubljane, Niša i drugih”, kazao je 

UNIS 
FAGAS
Fabrika 
gasnih 

Zadovoljili domaće tržište

Potrebe domaćeg tržišta su većinom 
zadovoljene. Od značajnijih poslova navode 
gasifikaciju u Visokom, koja je obuhvatila 
izvođenje i isporuku najsavremenije opreme u 
svijetu. 

Njihov dugogodišnji partner je njemačka 
firma Elster, koja uživa svjetski renome. 
Zadovoljni su i aktuelnim pregovorima sa 
italijanskom firmom Firentini, sa kojom postoje 
dobre osnove za saradnju.  

publikacije

Privredna komora Kantona Sarajevo izdala je stručne publikacije 

TERMINOLOGIJA U MEĐUNARODNOJ 
TRGOVINI  i EVROPSKA 

PREFERENCIJALNA PRAVILA 
PORIJEKLA  

autora SEADETE CERIĆ iz Sarajeva

 Promocija stručnih publikacija obavit će se u Komori 14. aprila 
2005. godine u 12 sati, a također će biti održan i set predavanja na teme 
koje su obrađene u stručnim publikacijama.

TERMINOLOGIJA U MEĐUNARODNOJ TRGOVINI je 
pripremljena sa ciljem da doprinese boljem razumijevanju mnogih 
aspekata vanjskotrgovinske politike i da olakša dnevnu i profesionalnu 
komunikaciju. U publikaciji su objašnjeni stručni izrazi u oblasti vanjske 
trgovine, posebno onih u upotrebi kod tumačenja WTO pravila i najveći dio 
definicija se temelji na praksi. Dat je popis skraćenica za vanjskotrgovinske  
termine i međunarodne organizacije koje su najčešće u upotrebi u vezi 
sa ekonomskim odnosima sa inostranstvom. Skračenice su uglavnom 
preuzete iz engleskog jezika.

 
EVROPSKA PREFERENCIJALNA PRAVILA PORIJEKLA imaju za 
cilj da carinskim službenicima i preduzetnicima pruži detaljna objašnjenja 
o evropskim preferencijalnim pravilima porijekla proizvoda. Dobro 
poznavanje ove materije za pomenute kategorije učesnika u poslovima 
vanjske trgovine je od ključnog značaja za sve vrste povlaštenih aranžmana, 
jer svaka neadekvatna primjena ili eventualna greška u primjeni pravila 
porijekla znači nepotrebno gubljenje vremena i novca, kako izvoznicima i 
uvoznicima, tako i državnim službenicima i državnom budžetu.

 Sve zainteresovane institucije i firme koje se bave izvozom i uvozom 
roba i usluga mogu nabaviti navedene stručne publikacije u Komori i to:
Terminologija u međunarodnoj trgovini po cijeni od 25KM/kom  
Evropska preferencijalna pravila porijekla po cijeni od 50KM/kom

Nadamo se da će članicama Komore i drugim subjektima
 ove publikacije biti od velike pomoći u njihovom svakodnevnom radu.

Prezentacija

Fabrika elektroda «Piva» 

 Fabrika elektroda «Piva» iz Plužina (SCiG) 
predstavila je 30. marta 2005. godine u Privrednoj 
komori Kantona Sarajevo  svoj proizvodni program, 
dostignuća u razvoju tehnologije i mogućnosti 
saradnje sa bh. kompanijama. Prezentirani su i 
trendovi u razvoju dodatnih materijala u svijetu, kao 
i mogućnosti  primjene dodatnih materijala Fabrike 
elektroda “Piva” za zavarivanje raznorodnih čelika.

 

 Fabrika elektroda Plužine je renomirani 
proizvođač dodatnih materijala za zavarivanje u regiji, 
sa dugogodišnjim iskustvom u oblasti zavarivanja. S 
obzirom na potrebe domaćeg tržišta za proizvodima 
ove vrste, prisutni privrednici iskazali su interes za 
uspostavljanje poslovne saradnje sa FEP-om. 

 “Očekujemo da ćemo u narednom periodu 
ostvariti i proširiti saradnju sa širim krugom preduzeća 
iz Bosne i Hercegovine, za što postoje objektivne 
mogućnosti i zajednički interes”, kazao je Nedeljko 
Jovović, predsjednik Odbora direktora FEP-a.

E.B.

 Upoznavanje sa isku-
stvima organizovanja primarne 
poljoprivredne proizvodnje u Italiji 
je sastavni dio projekta “Socijalna 
preduzeća za održiv društveni i 
ekonomski razvoj BiH”, koji su 
zajednički realizovali Gradska 
uprava Grada Sarajeva i Autonomna 
pokrajina Trentino Alto – Adige, 
Italija, u organizaciji LOK “Instituta 
za organizaciju i ekonomiku”  d.o.o. 
iz Sarajeva 
 Teoretski dio seminara 
obrađen je u Sarajevu, na 
predavanjima, work-shopovima, 
diskusijama, analizama primjera iz 
vlastite prakse slušalaca seminara i 
praktičnog upoznavanja sa radom 
kooperativa u Goraždu i Ustikolini. 
 Organizovanje primarne 
poljoprivredne proizvodnje, 
prerade i plasman proizvoda 
u  pokrajini Trentino Alto-Adige 
spada među vodeće u svijetu, dok 
su u Italiji najrazvijeniji obzirom 
da kontrolišu 80% tržišta na  
Apeninskom poluotoku. Ne postoji 
ni najmanja površina neobrađenog 
poljoprivrednog zemljišta, granice 
između parcela se ne primjećuju, 
svi proizvođači uvezani su u sistem 
kooperativa i brinu se isključivo o 
proizvodnji. Tehničko-tehnološke 
mjere u proizvodnji su u nadležnosti 
stručnih službi kooperativa, 
cjelokupna proizvodnja ili investicija 
podržana je isključivo kreditima 
štedno-kreditne zadruge pod 
povoljnim uslovima a prerada, 
dorada, pakovanje i plasman su u 
isključivoj nadležnosti konzorcija. 
Novčana isplata za isporučene 
proizvode je trenutačna ili nakon 
utvrđenog roka.
 Pored poljoprivrednih 
zadruga, vrlo jake su štedno-

kreditne zadruge, koje imaju 
izuzetnu ulogu u novčanoj štednji 
jer raspolažu sa više od 60% 
sveukupne novčane mase koja 
se štedi u Trentinu. Zahvaljujući 
toj činjenici, u mogućnosti su da 
kreditiraju proizvodnju, preradu 
i plasman gotovih proizvoda pod 
veoma povoljnim uslovima. Kamata 
na odobrene kredite iznosi 4 – 5% 
na godišnjem nivou i proizvođači 
nemaju potrebu za korištenjem 
kredita komercijalnih banaka. 
 Sve zadruge uspješno 
međusobno sarađuju, sa 200-
godišnjom tradicijom i predstavljaju 
glavnu pokretačku snagu za razvoj 
ruralne sredine. Glavno sjedište 
zadruga nalazi se u Trentu od 1895. 
godine. Konzorcij zadruga kao i 
same zadruge imaju vrlo korektne 
odnose sa lokalnom administracijom 
koja stvara odgovarajući ambijent za 
njihov dalji nesmetan razvoj. 
 Najrazvijeniji organizacioni 
oblici proizvođača prehrambenih 
proizvoda u pokrajini Trentino Alto-
Adige su:

Konzorcij za proizvodnju jabuka
 
 Jedan od najvećih konzorcija 
(savez) u pokrajini Trentino Alto-
Adige čine proizvođači jabuka, 
koji su se 1997. godine udružili i 
formirali dva konzorcija “Melinda” i 
“Trentina”. 
 Pranje, kalibriranje na 
težinu, dimenzije i boju, etiketiranje 
plodova i pakovanje jabuka je u 
cijelosti automatizirano i odvija se po 
vrhunskim svjetskim tehnologijama. 
Svaki plod na neprekidnoj traci ima 
svoje posebno ležište, u kojem se 
određuje njegova tržišna vrijednost, 
prema kompjuterski utvrđenim 

parametrima.  
 Konzorciji “Melinda” i 
“Trentina” su najveći proizvođači 
svježih jabuka u Italiji, okupljaju 7.500 
zadrugara, koji su organizovani u 41 
kooperativu i zapošljavaju ukupno 
1.600 radnika. Proizvode 380.000 
t plodova jabuka godišnje, koji su 
uglavnom prve klase. 

Konzorcij za proizvodnju i 
preradu mlijeka

 
 Proizvodnja mlijeka na 
posjedima zemljoradnika, u blizini 
tromeđe Italije sa Austrijom i 
Švajcarskom, organizovana je na 
imanjima 1.400 proizvođača, koji 
su udruženi u 24 kooperative 
(zadruge). Svi zajedno organizovani 
su u jedan konzorcij “Trentingrana”. 
Poljoprivrednici su podijeljeni na 
proizvođače mlijeka za svježu 
upotrebu i mlijeka za pravljenje 
vrhunskih sireva. Ovisno od 
opredjeljenja koju vrstu mlijeka 
će proizvoditi, prilagođena je i 
tehnologija ishrane krava. Područje 
proizvodnje je zaštićeno i proglašeno 
parkom prirode.
 Zadruge se brinu o kvalitetu 
proizvodnje, a konzorcij u svojoj 
mljekari, dnevnog kapaciteta 
prerade svježeg mlijeka od oko 
25.000 litara, prerađuje svježe 
mlijeko u niz proizvoda (mlijeko, 
tvrdi, polutvrdi i meki sirevi, jogurt, 
pavlaka, puter) i plasira ih  uglavnom 
na njemačko tržište, a manji dio na 
domaće tržište. 
 Proizvođači mlijeka 
udruženi u konzorcij “Trentingrana” 
godišnje proizvedu oko 110.000.000 
l svježeg mlijeka. O plasmanu palete 
proizvoda brine isključivo konzorcij. 
 Proizvodnja nekih visoko-

Dragocjena iskustva drugih

Organizovanje poljoprivrede u pokrajini 
Trentino Alto-Adige, Italija

Delegacija predstavnika poljoprivrednih organizacija i javnih ustanova iz F BiH, na poziv asocijacije 
kooperativa Con-Solida – Conzorcio della Cooperacione Sociale iz grada Trenta, posjetila je  italijanske 

kooperative radi razmjene iskustava, praktičnog upoznavanja sa načinom njihovog rada i uslovima poslovanja 

u svijetu
kvalitetnih tvrdih sireva bazira se 
na dvogodišnjem dozrijevanju u 
posebnim uslovima. Tačno se zna 
isporučilac mlijeka za svaki kolut 

sira koji teži oko 40 kg. Novčanu 
naknadu za predato mlijeko 
isporučilac sirovine (svježe mlijeko) 
ostvaruje tek nakon prodaje finalnog 
proizvoda (sir). 

Kooperativa za jagodasto voće

 Organizacija poslovanja 
zadruge proizvođača jagodastog 
voća “Sant Orsola” u mjestu Sant 
Orsola pokraj Trenta, ista je kao 
i kod ostalih zadruga. Saradnju 
sa članovima zadruga bazira na 
planiranju proizvodnje i nabavci 
sadnog i drugog neophodnog 
repromaterijala. Zadrugari nemaju 
obavezu da od zadruge nabavljaju 
sadni i drugi repromaterijal, ali su 
obavezni cjelokupnu proizvodnju 
predati zadruzi. Proizvodnja 
jagodastog voća organizovana je po 
najnovijim naučnim dostignućima i 
pod stalnim je nadzorom stručnjaka 
zadruge. 
 Preuzimanje, doradu, 
pakovanje i prodaju svježeg sitnog 
voća (malina, kupina, ribizla, jagoda, 
borovnica i trešnja) obavlja zadruga 
i isključivo je u njenoj nadležnosti. 
Sortiranje i pakovanje odvija se u 
moderno izgrađenom objektu, na 
najsavremenijim linijama i u strogo 
kontrolisanim klimatskim i drugim 
uvjetima, čime su stvoreni uslovi za 
veću konkurentnost na domaćem i 
inostranom tržištu.  
 Novčanu naknadu za 

ostvarenu proizvodnju zadrugari 
realiziraju nakon 60 dana po 
isporuci voća. Ukoliko proizvođači 
žele trenutačnu isplatu prilikom 

predaje voća, odbija im se 4 – 5 % 
od konačno utvrđene cijene. 
 Zadruga u potpunosti 
poštuje pravila Evropske Unije, a 
proizvodnju i plasman proizvoda 
bazira na četiri osnovna principa: 
pakuju i prodaju isključivo svježe 
voće, cjelokupna proizvodnja je 
tržišno orijentisana, članstvo u 
zadruzi je dobrovoljno i zadružna 
pravila se u cjelosti poštuju.
 Zadruga u zadnje vrijeme 
uspješno sarađuje i sa proizvođačima 
sitnog voća na jugu Italije i to joj je 
strateški cilj, kako bi uspostavila 
kontinuiranu proizvodnju i prodaju 
sitnog voća tokom cijele godine.

Konzorcij za proizvodnju vina
 
 Proizvodnja vina u pokrajini 
Trentino – Alto Adige organizovana 
je na svjetskom nivou. Regija pruža 
povoljne uslove za proizvodnju 
grožđa visokog kvaliteta. Vinogorja 
se nalaze ispod samih Alpa, zaštićena 
od uticaja hladnih sjevernih vjetrova. 
Visoke temperaturne razlike 
između dana i noći, velike klimatske 
diferencijacije između ljeta i zime i 
specifični zemljišni uslovi rezultiraju 
proizvodnjom vinskih sorti grožđa 
od kojih se dobijaju vrhunska vina 
karakterističnog mirisa i arome. 
 Konzorcij proizvođača 
vina  u pokrajini Trentino – Alto 
Adige okuplja 6.000 proizvođača 
grožđa, organizavanih u 14 

kooperativa. Konzorcij posjeduje 
vinariju “Cittadella del Vino” u 
gradu Mezzocorona na površini od 
12 ha. Najveća je vinarija u Italiji, 
vrhunski opremljena po najnovijim 
tehnološkim rješenjima i spada među 
vodeće u Evropi po proizvodnji vina, 
kapaciteta 5.000.000 l/godišnje. To 
je mali “grad vina”, dvije trećine 
“grada” smješteno je 12 m ispod 
zemlje, gdje se zbog specifičnih 
zahtjeva u proizvodnji, proizvode 
najkvalitetnija vina ( Chardonnay, 
Sauvignon, Traminac, Pinot grigo, 
Pinot nero, Teroldego rotaliano, 
Marzemino, Cabernet sauvignon, 
Merlot, Schiava valdadige, Lagrein 
rosato, Moscato giallo, itd. ).  
 U kooperativu “Mezzoco-
rona” organizovano je 1.500 
proizvođača koji proizvode grožđe 
na 2.500 ha. Vinarija obezbjeđuje 
50% instalisanih kapaciteta sa 
sirovinom od tamošnjih proizvođača. 
Nedostajuće količine grožđa 
nabavljaju najčešće sa Sicilije
 U zadnje vrijeme vinarija 
kupuje zemljište na jugu Italije, 
podiže vinograde i na taj način vinarija 
uglavnom namiruje nedostajuće 
količine grožđa. Zapošljava 70 
stalno zaposlenih radnika. 
 Zemljoradnici sve neopho- 
dne informacije o tehnologiji 
proizvodnje grožđa dobijaju 
od stručnih službi kooperativa. 
Vinogradari uzgajaju nekoliko 
sorti grožđa, od kojeg se dobijaju 
različite vrste visokokvalitetnih vina, 
kojima zadovoljavaju različite ukuse 
probirljivog tržišta.
 Od cjelokupne proizvodnje 
vina, 70% izvoze, od čega najviše u 
Ameriku-35%, Njemačku-33%, a 
preostale količine (32%) plasiraju 
na tržište zemalja zapadne Evrope. 
Prijemom Italije u EZ i njenim 
proširenjem dolazi do ekonomske 
stabilnosti proizvođača i sigurnijeg 
plasmana ukupno proizvedenih 
količina vina. 

S. Selimović

DRŽAVA SAJAM MJESTO
VRIJEME 

ODRŽAVANJA

BIH

KNJIGE I UČILA –međunarodni sajam knjiga i učila,          
                                 grafičke industrije i industrije papira
SA – ART –             sajam umjetnosti i umjetničke 
opreme
                                 XVIII Bijenale knjiga

Sarajevo 20.04. – 25.04.

GRADNJA I OBNOVA – međunarodni sajam 
građevinarstva, instalacija, rasvjete, elektrotehnike i 
industrijske elektronike; 
INTERKLIMA - međunarodni sajam grijanja, hlađenja, 
klimatizacije i sanitarija
PLAGRAM -  međunarodni sajam plastike i gume

Sarajevo 24.05. - 27.05.

SAN - međunarodni sajam namještaja Banja Luka 07.06. – 12.06.

HRVATSKA

ZAGREB TRANSPORT SHOW - međunarodni 
sajam gospodarskih vozila, prometa, logistike i prateće 
industrije

Zagreb 05.04. – 10.04.

GRAĐENJE I OPREMANJE- međunarodni sajam 
graditeljstva 
INTERKLIMA-međunarodni sajam grijanja, hlađenja, 
klimatizacije i obrade pitkih voda
OBRTNIŠTVO – međunarodni sajam obrtništva Zagreb 19.04. – 23.04.

MEDICINA I TEHNIKA – međunarodni sajam 
medicine, farmacije, laboratorijske i rehabilitacijske 

opreme, optike i dentala
INTERGRAFIKA - međunarodni sajam grafičke 

industrije i industrije papira
MODERNPAK - međunarodni sajam ambalaže i 
tehnologije pakiranja

Zagreb 07.06. - 10.06.

SLOVENIJA
EUREKA - međunarodni sajam profesionalne 
elektronike, automatike i digitalne tehnologije, 

telekomunikacija i kompjutera
Ljubljana 25. 05. – 28.05. 

SCG SAJAM TURIZMA - međunarodni sajam turizma Beograd 13.04. – 16.04. 

JAPAN
EXPO 2005. – SVJETSKI SAJAM  25.03. - 
25.09.2005.

Nagakute 25.03. - 25.04.

KINA
CERAMISANI 2005. – proljetni sajam keramike i 
sanitarija

Guangzhou 24.04. – 28.04.

ITALIJA

MIART – međunarodni sajam savremene umjetnosti Milano 05.05. – 08.05.
INTEL 2005. – sajam elektronike, elektrotehnike, 
sigurnosnih sistema i uređaja za domaćinstva

Milano 17.05. - 21.05.

TRIESTE INTERNATIONAL TRADE FAIR - 
međunarodni sajam ručnih radova, turizma i regionalnih 
specijaliteta hrane i pića

Trst 04.06. – 12.06.

EGIPAT
EXPOEGYPT ’05 - međunarodni sajam opšteg tipa 
(građevinarstvo, medicinska oprema, farmacija, oprema 
za domaćinstvo, IT, elektronika, auto dijelovi i sl.)

Kairo 27.06. – 30.06.

GRČKA FURFAIR – međunarodni sajam krzna Kastoria 14.04. – 17.04.

TURSKA
TURKEYBUILD 2005 - međunarodni sajam 
građevinarstva i srodnih oblasti

Istanbul 04.05. - 08.05.

NJEMAČKA

LIGNA + - svjetski trgovinski sajam šumarstva i drvne 
industrije 

Hanover 02.05. – 06.05.

TRANSPORT – LOGISTIC 2005. -  međunarodni 
sajam logistike u transportu robe i putnika, tečnih 
materijala 

Minhen 31.05. – 03.06.

    Izbor sajmova pripremila Amira Višnjić, tel: 25 01 05, E-mail:amirav@pksa.com.ba

P
re

gl
ed

 s
aj

m
ov

a 
u 

ze
m

lji
 i 

sv
ije

tu
ap

ril
, m

aj
, j

un
i  

20
05

.



G
la

sn
ik

17

worl wide web

Web adrese 
koje tretiraju 
problematiku 

CE-označavanja
.
CE znak, ili  CE označavanje je obavezujuća ozna-
ka proizvoda na evropskom tržištu, koja poka-
zuje ‘certifikat’ o usaglašenosti proizvoda prema 
definisanim zahtjevima direktiva EU-’CE Marking 
Directives’ i  standardi EU. CE znak se odnosi na 
usklađenost sa zahtjevima za sigurnost proizvoda 
po zdravlje čovjeka i za zaštitu okoliša. 

CE znak na proizvodu je njegov»pasoš» za 
ulazak na evropsko tržište.

WEB ADRESE:

• http://www.cemarking.net/

CEMarking.Net daje informacije o CE označavanju, 
na koje specifične proizvode se to primjenjuje, kao  
i proces kako doći do CE znaka za svaku specifičnu 
grupu proizvoda. Sadrži vodiče sa uputama koje 
omogućuju pripremanje za CE-certifikaciju proi-
zvoda. 

• http://www.ce-marking.org/

Web sajt predstavlja sve o  CE- označavanju što se 
odnosi na direktive EU, vodiče za direktive, okvir-
nu imlpementaciju direktiva,  sporazume i proto-
kole o razumijevanju o ocjeni usklađenosti EU i 
drugih zemalja kao što su  USA, Japan, Canada, 
Australia, New Zealand itd.

• http://www.citra.duq.edu/

Web stranica  CITRA (Center for International Re-

gulatory Assistance). Uloga ovog centra je da po-
mogne proizvođačima i izvoznicima za ispunjenje  
zahtjeva sistema CE označavanja. Sadrži informa-
cije i upute iz CE označavanja potrebne za plasman 
proizvoda na tržište EU. Stranica je interesantna 
jer daje upute sa aspekta potreba zemlje nečlanice.
 

• http://www.eurunion.org/legislat/stan-
dard/standard.htm

Stranica web sajta EU sa standardima, direktivama 
novog pristupa i CE označavanju

• http://europa.eu.int/comm/enterprise/
newapproach/legislation/nb/notified_
bodies.htm

Stranica sajta EU koja između ostalog daje listu 
Notifikacijskih tijela po direktivama za certifikaciju 
CE znaka. 

• http://europa.eu.int/eur-lex/pri/en/oj/
dat/2003/c_302/c_30220031212en000-
10414.pdf

Adresa dokumenta na stranici EU koji sadrži na-
zive notifikacijskih tijela po zemljama članicama i 
direktivama 

Pripremila: R. Mandić

Oglašavanje reklamno-propagandnih poruka u Glasniku 
REKLAMA U GLASNIKU CIJENA U KM

+ 50% kolor + 50% kolor

1/5 stranice 50 75
1/4 stranice 70 100
1/3 stranice 100 150
1/2 stranice 150 220
1/1 stranice 200 300

Cijena na koricama uvećava se za 20% prema gore specificiranim veličinama 

Napomena: U cijenu nije uračunat porez na promet usluga u visini 10%
Za više informacija, obratite se na tel: 25 01 44 fax: 25 01 36, e-mail: elvirab@pksa.com.ba

IN MEMORIAM

14. marta 2005. godine iznenada je preminuo naš kolega i prijatelj Meho Čaber, dugogodišnji 
zaposlenik Privredne komore Kantona Sarajevo. Kolektiv Komore je ostao siromašniji za 
jednog savjesnog i marljivog radnika. 

Daleke 1972. godine došao je Meho Čaber u Osnovnu privrednu komoru Sarajevo. Skoro cijeli 
radni vijek bio je vjeran Komori, gdje je proveo najveći dio svog radnog angažmana. Posljednjih 
godina, iako narušenog zdravlja, i dalje je nastavio sa urednim i savjesnim obavljanjem poslova 
koji su mu bili povjereni. Čak i kada je imao ozbiljnih problema u porodici i dalje je savjesno i 
na vrijeme izvršavao postavljene radne zadatke.

Sjećat ćemo se našeg kolege po brojnim inicijativama za unapređenje rada i stvaranja prijateljstva 
u kolektivu. Inicijator je organizovanja brojnih izleta i okupljanja članova kolektiva na kojima 
se razvijalo prijateljsko, međusobno povjerenje, što je imalo pozitivnog uticaja na izvršavanje 
radnih zadataka i funkcionisanje timskog rada.
 

Kolektiv Komore će se trajno sjećati dragog kolege.

